
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ʻV)o V» বঙ্গের বাহিরে বাঙ্গালী ।
লোক না থাকে বহুকষ্টে আপন কোমরের ও হাতের ঠেলা দিতে দিতে ওষ্ঠাগত প্ৰাণ হইয়া পরপারে পৌছিতে হয়। ইহার পর বুলায় দেবপ্রয়াগ পার হইয়া ছয়ক্রোশ দূরে রাণীবাগ, এখানেই গৌতমাশ্রম। পরে টেরির রাজধানী শ্ৰীনগর। রাজার কেল্লা এখন কোম্পানীর জেলখানা । ডাক্তার আশুতোষ গুপ্ত ও তঁহার এক জ্ঞাতিভ্ৰাতা ভিন্ন তখন ওখানে আর কোন বাঙ্গালী ছিল না । শ্ৰীনগর হইতে কয়েক ক্রোশ পশ্চিমে রুদ্রপ্রয়াগ। এখানে রুদ্রনারায়ণের দর্শন করিতে হয়। রুদ্রপ্ৰয়াগের ঝুলা পার হইয়া স্নান তৰ্পণের নিমিত্ত অবতরণ অতি সুকঠিন ব্যাপার। একশত ধাপ নামিবার পর এক লৌহ শিক্য অবলম্বনে দশহস্ত নিয়ে স্নানের জল পাওয়া যায়, এই স্থানে মন্দাকিনী ও অলকানন্দ সঙ্গম । জলের স্রোত অতি প্ৰবল, সঙ্গম স্থান দেখিতে ভয়ঙ্কর, জল এমন শীতল যে যে স্থানে স্পর্শ হয় তাহা অসাড় হইয়া যায়, পানে দন্ত খসিয়া যায়। অতি কষ্টে শৃঙ্খল ধরিয়া নীচে অবতরণ করিয়া সঙ্গমস্থলে স্নানতৰ্পণাদি করিয়া ঐ শৃঙ্খল ধরিয়া উঠিতে প্ৰাণবিয়োগের ন্যায় কষ্ট হয়, পরে উপরে উঠিয়া অগ্নির উত্তাপে ক্রমে দেহ প্ৰকৃতিস্থ হয়।” ইহা হইতেই বুঝা যাইবে মর্ত্যমানবের পক্ষে দেবাভূমিতে পদার্পণ করিবার কালে কিরূপ পরীক্ষায় উত্তীর্ণ হইতে হয় । কিন্তু এ কথাও স্বীকার করিতে হইবে যে শারীরিক ক্লেশ হইলেও যাহা দেহ অপেক্ষা শ্রেষ্ঠতর। সেই মন ও আত্মার চরিতার্থতা নিশ্চয়ই লাভ হয়। মনের আনন্দে ও আত্মার তৃপ্তিতে যে স্বৰ্গসুখ অনুভূত হয় তাহাতে কায়িক ক্লেশ, ক্লেশ বলিয়াই মনে হয় না। অবশ্য এখানেই শেষ নহে বরং ইহাই প্ৰবেশিকা ।
ব্রিটিশ গঢ়াবাল বা পৌড়ী গঢ়বালের পশ্চিমে টিহিরী গঢ়াবাল বা স্বাধীন গঢ়াবাল । উহার উত্তরে চীন-তাতার রাজ্য, দক্ষিণে হরিদ্বার এবং পশ্চিমে মসুরী পাহাড়। ইহার পরিসর ৪৫০০ বর্গমাইল, লোকসংখ্যা প্রায় তিন লক্ষ। টিহিরীর রাজধানী গঙ্গার পশ্চিমকুলে সমুদ্রপৃষ্ঠ হইতে ২৯০০ ফুট উৰ্দ্ধে এবং কলিকাতা হইতে ১১০০ মাইল দূরে অবস্থিত। তিব্বতে যাইবার যে গিরিবস্ত্ৰ “নিলাং পাস” { Nilang Pass) নামে প্ৰসিদ্ধ তাহা রাজ্যের উত্তরপূৰ্ব্ব কোণে গঙ্গোত্তরী উত্তরে বিরাজিত। অপর বন্ধু “নিতিপাস” ( Niti Pass) পৌড়ী গাঢ়বালের উত্তরে স্থিত। প্রতাপনগর টহিরীরাজ্যের গ্ৰীষ্মকালীন রাজধানী। বহুপূৰ্ব্ব হইতে টঙ্কিীরাজ্যের সহিত বাঙ্গালীর ঘনিষ্ঠতা জন্মিয়াছে, টিহিরীর রাজা সুদৰ্শন স৷

		 এই পাতা শেষ সম্পাদিত হয়েছে ০৫:৩২টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

